
后皆嘉納焉

六月戊申葬　景陵○命南京户部尙書黃福參贊南京

軍務時楊士奇等言　上初嗣位當整肅以輯寧邊防以

奠安內外南京根本之地雖有襄城伯李隆守備其老成

忠直如尙書黃福宜令參贊軍務有事同議而後行庶幾

無闕從之南京參贊機務自此始

九月勑修　宣宗皇帝實錄○擢兵部郎中徐晞爲兵部

右侍郎廵撫甘肅

　〈按晞常州江陰人出身吏胥爲人謙愼有容在縣時三考皆兵房有戍絕勾丁而誤及者其人祈脫貧無可餽〉

　〈具酒食令妻勸觴而出避之妻有麗色晞絕𥚑而走徹夜其文移成明日向其人曰汝何至此卒爲脫免在鄰〉

　〈署時同官一主事每向胥曹輒罵意在晞晞不爲意後主事没晞爲舉殮送之歸後至兵部尙書〉

　〈陳建曰詩云肅肅兎罝椽之丁丁赳赴武夫公侯于城言周初化行俗美賢才衆多雖罝兎之野人而其才猶〉

　〈可爲于城之用也在我　祖宗朝則多賢胥與周匹体焉松江守進賢黃子威作郡擅政譽與蘇州況鍾齊名〉

　〈南昌萬祺與徐晞皆累官至尙書有傳衡洪秉龍士安三人皆以吏員爲御史餘爲部曹者不可殫數所以然〉

　〈者由當時有保薦之科以爲振作鼓舞之衛所以雖胥吏之徒而皆爭自濯磨奮縣爲君子爲名臣也成化而〉

　〈後保薦之途廢而資格之法拘雖舉人無九卿之望雖歲貢絕部曹之陞而況吏員乎語曰敎化行雖小人可〉

　〈使爲君子敎化廢雖中才或墜爲小人愚亍是重有感〉

命司禮監太監王振偕文武大臣閱武于將臺

　〈振山西大同人初侍　上于東宮及卽位遂命掌司禮監寵信之于是詔振偕諸大臣閱武將臺集高管及諸〉

　〈衛武職試騎射而殿最之振奏以隆慶右衛指揮僉事紀廣爲第一遂超陞都指揮僉事廣爲人尋常慵懦後〉

--

　〈常以衛卒之守居庸者往役閱聞遂大見親暱後累官都督鎮朔將軍鎮守宣府〉　　　　　


 


 


 


 


 


 


 


 

皇明從信錄卷十七〈終〉

